
చిత్తుఁ డై యొగి నప్పని జేయు మంచుఁ

బలుక నారాజవర్యుఁడు పరమభక్తి.

	వ.	
దండప్రణామంబు లాచరించి బ్రహ్మాదులకు మ్రొక్కి వారి

దీవన లంది నిజగురు వసిష్ఠసహితుఁడై పురంబు సేరి

పుత్రకామేష్టి సేయుచుండె.

	ఆ.	
అంత బ్రహ్మదేవుఁ డాహరికిని మ్రొక్కి

చక్రి! యేను మిమ్ము సరవి నొక్క

విషయ మడుగఁ దలఁతు వేడ్క నానతి యిండు

నేమనంగ వినుఁడు శ్రీమణీశ.

	వ.	
ఈకల్పాంతంబు వఱకు నే నిందుండి మనుజులు సేయుదురా

చారంబులకు యముండు దండించుటం జేసి వారి జనన మర

ణాదులకుఁ దగిన యేర్పాటు లొనర్పవలయు నందులకుఁ

దాము దోడ్పడి రక్షింపవలయు మఱియును.

	సీ.	
కలియుగంబున నింకఁ గల్గు మానవులు దు

        రాగ్రహుల్ దుష్కర్మకాదిరతులు

మలినాత్ము లల్పాయువులు లోభు లన్యాయ

        పరులు మూర్ఖులు నయవంచకులొగిఁ

బరధనకాంక్షులు పరభార్యగమనలీ

        లావినోదులు గర్వభావయుతులు

బ్రాహ్మణదూషణపరులు స్తోత్రప్రియు

        లాత్మపుత్త్రద్రోహు లాత్మహత్య



	 





	తే.	
రతులు నిర్దయహృదయులు రాజభక్తి

విరహితులు ధర్మశాస్త్రసద్వేదనింద

